
mahāpārśvēna sītāṃ prati balātkāraṃ kartuṃ rāvaṇasya

prōtsāhanaṃ rāvaṇēna śāpavaśāt tathākaraṇē
svakīyāsamarthatāyāḥ pratipādanaṃ nijaparākramasya

praśaṃsanaṃ ca

rāvaṇaṃ kruddhamājñāya
mahāpārśvō mahābalaḥ Á

muhūrtamanusañcintya
prāñjalirvākyamabravīt Á Á 6.13.1 Á Á

yaḥ khalvapi vanaṃ prāpya
mṛgavyālaniṣēvitam Á

na pibēnmadhu samprāpya
sa narō bāliśō bhavēt Á Á 6.13.2 Á Á

īśvarasyēśvaraḥ kō’sti
tava śatrunibarhaṇa Á

ramasva saha vaidēhyā
śatrūnākramya mūrdhasu Á Á 6.13.3 Á Á

balāt kukkuṭavṛttēna
pravartasva mahābala Á

ākramyākramya sītāṃ vai
tāṃ bhuṅkṣva ca ramasva ca Á Á 6.13.4 Á Á

labdhakāmasya tē paścā -
dāgamiṣyati kiṃ bhayam Á

prāptamaprāptakālaṃ vā
sarvaṃ pratividhāsyasē Á Á 6.13.5 Á Á

kumbhakarṇaḥ sahāsmābhi -
rindrajicca mahābalaḥ Á

pratiṣēdhayituṃ śaktau
savajramapi vajriṇam Á Á 6.13.6 Á Á

upapradānaṃ sāntvaṃ vā
bhēdaṃ vā kuśalaiḥ kṛtam Á

samatikramya daṇḍēna
siddhimarthēṣu rōcayē Á Á 6.13.7 Á Á

iha prāptān vayaṃ sarvā -
ñchatrūṃstava mahābala Á

vaśē śastrapratāpēna
kariṣyāmō na saṃśayaḥ Á Á 6.13.8 Á Á

ēvamuktastadā rājā
mahāpārśvēna rāvaṇaḥ Á

tasya sampūjayan vākya -
midaṃ vacanamabravīt Á Á 6.13.9 Á Á

mahāpārśva nibōdha tvaṃ
rahasyaṃ kiñcidātmanaḥ Á

ciravṛttaṃ tadākhyāsyē
yadavāptaṃ purā mayā Á Á 6.13.10 Á Á

pitāmahasya bhavanaṃ
gacchantīṃ puñjikasthalām Á

cañcūryamāṇāmadrākṣa -
mākāśē’gniśikhāmiva Á Á 6.13.11 Á Á

sā prasahya mayā bhuktā
kṛtā vivasanā tataḥ Á

svayambhūbhavanaṃ prāptā
lōlitā nalinī yathā Á Á 6.13.12 Á Á

tacca tasya tathā manyē
jñātamāsīnmahātmanaḥ Á

atha saṅkupitō vēdhā
māmidaṃ vākyamabravīt Á Á 6.13.13 Á Á

adyaprabhṛti yāmanyāṃ
balānnārīṃ gamiṣyasi Á

tadā tē śatadhā mūrdhā
phaliṣyati na saṃśayaḥ Á Á 6.13.14 Á Á

ityahaṃ tasya śāpasya
bhītaḥ prasabhamēva tām Á

nārōhayē balāt sītāṃ
vaidēhīṃ śayanē śubhē Á Á 6.13.15 Á Á

sāgarasyēva mē vēgō
mārutasyēva mē gatiḥ Á

naitad dāśarathirvēda
hyāsādayati tēna mām Á Á 6.13.16 Á Á

kō hi siṃhamivāsīnaṃ
suptaṃ giriguhāśayē Á

kruddhaṃ mṛtyumivāsīnaṃ
prabōdhayitumicchati Á Á 6.13.17 Á Á

na mattō nirgatān bāṇān
dvijihvān pannagāniva Á

rāmaḥ paśyati saṅgrāmē
tēna māmabhigacchati Á Á 6.13.18 Á Á

kṣipraṃ vajrasamairbāṇaiḥ
śatadhā kārmukacyutaiḥ Á

rāmamādīpayiṣyāmi
ulkābhiriva kuñjaram Á Á 6.13.19 Á Á

taccāsya balamādāsyē balēna mahatā vṛtaḥ Á
uditaḥ savitā kālē nakṣatrāṇāṃ prabhāmiva Á Á 6.13.20 Á Á

na vāsavēnāpi sahasracakṣuṣā
yudhāsmi śakyō varuṇēna vā punaḥ Á

mayā tviyaṃ bāhubalēna nirjitā
purā purī vaiśravaṇēna pālitā Á Á 6.13.21 Á Á

Á Á ityārṣē śrīmadrāmāyaṇē vālmīkīyē ādikāvyē

yuddhakāṇḍē trayōdaśaḥ sargaḥ Á Á

